
Ua pio mai lā o ke ānuenue, Ua pau ka ʻino hoʻēmi ka wai

Hulali mai ka lā he au hō ia, I ʻoluʻolu iʻo no

Nani wale ka ʻikena ka hōʻailona, E pā mai ana ka makani aheahe ʻolu

ʻAkahi hoʻi a ʻike maka i kahi mamao, Kīkaha mālie ka manu ʻehakō

Hūlalilali mai ʻoe

Piha me ka ʻuhane lā, Hemolele e ka ʻehakō

Hoʻomaha iho i ke kumu o ka oliva, Ua ʻako ʻia ka lālā,

Oliva hiwahiwa

Haʻina mai ka puana ka manu ʻehakō, Ua hiʻilawe mai ka oliva, Lālā laʻa loa

Piha me ka ʻuhane lā, Hemolele e ka ʻehakō

E hoʻi mai ʻoe e ka ʻehakō, E ka manu kaulana i ka wā kahiko

E hoʻi mai ʻoe e ka ʻehakō, Nani wale hiwahiwa ka oliva

Nani Wale Ka Lau Oliva
Johnny Lum Ho

Key: C    Tempo: 94 BPM 

Intro: Bb C/3 G7/1 C/3 Bb/1 C/3 G7/1 C/2

